
அதி³திக்ரு’தம் ஸூர்யஸ்தோத்ரம் 19

அதி³திருவாச ।
நமஸ்துப்⁴யம் பராம் ஸூக்ஷ்மாம் ஸௌவர்ணீம் பி³ப்⁴ரதே தநும் ।
தா⁴ம தா⁴மவதாமீஶ தா⁴ம்நாமாதா⁴ர ஶாஶ்வத ॥ 18॥
ஜக³தாமுபகாராய ததா²பஸ்தவ கோ³பதே ।
ஆத³தா³நஸ்ய யத்³ரூபம் தீவ்ரம் தஸ்மை நமாம்யஹம் ॥ 19॥
க்³ரஹீதுமஷ்டமாஸேந காலேநேந்து³மயம் ரஸம் ।
பி³ப்⁴ரதஸ்தவ யத்³ரூபமதிதீவ்ரம் நதாஸ்மி தத் ॥ 20॥
தமேவ முஞ்சத:ஸர்வம் ரஸம் வை வர்ஷணாய யத் ।
ரூபமாப்யாயகம் பா⁴ஸ்வம்ஸ்தஸ்மை மேதா⁴ய தே நம:॥ 21॥
வார்யுத்ஸர்க³விநிஷ்பந்நமஶேஷம் சௌஷதீ⁴க³ணம் ।
பாகாய தவ யத்³ரூபம் பா⁴ஸ்கரம் தம் நமாம்யஹம் ॥ 22॥
யச்ச ரூபம் தவாதீதம் ஹிமோத்ஸர்கா³தி³ஶீதலம் ।
தத்காலஸஸ்யபோஷாய தரணே தஸ்ய தே நம:॥ 23॥
நாதிதீவ்ரம் ச யத்³ரூபம் நாதிஶீதம் ச யத்தவ ।
வஸந்தர்த்தௌ ரவே ஸௌம்யம் தஸ்மை தே³வ நமோ நம:॥ 24॥
ஆப்யாயநமஶேஷாணாம் தே³வாநாம் ச ததா²பரம் ।
பித்ரூ’ணாம் ச நமஸ்தஸ்மை ஸஸ்யாநாம் பாகஹேதவே ॥ 25॥
யத்³ரூபம் ஜீவநாயைகம் வீருதா⁴மம்ரு’தாத்மகம் ।
பீயதே தே³வபித்ரு’பி⁴ஸ்தஸ்மை ஸோமாத்மநே நம:॥ 26॥
ஆப்யாயதா³ஹரூபாப்⁴யாம் ரூபம் விஶ்வமயம் தவ ।
ஸமேதமக்³நீஷோமாப்⁴யாம் நமஸ்தஸ்மை கு³ணாத்மநே ॥ 27॥
யத்³ரூபம்ரு’க்³யஜு:ஸாம்நாமைக்யேந தபதே தவ ।
விஶ்வமேதத்த்ரயீஸம்ஜ்ஞம் நமஸ்தஸ்மை விபா⁴வஸோ ॥ 28॥

மார்கண்டே³ய உவாச ।
யத்து தஸ்மாத்பரம் ரூபமோமித்யுக்த்வாபி⁴ஶப்³தி³தம் ।
அஸ்தூ²லாநந்தமமலம் நமஸ்தஸ்மை ஸதா³த்மநே ॥ 29॥
இதி மார்கண்ட³யபுராணே ஏகாதி⁴கஶததமாத்⁴யாயாந்தர்க³தம்

அதி³திக்ரு’தம் ஸூர்யஸ்தோத்ரம் ஸமாப்தம் ।
மார்கண்டே³யபுராண । அத்⁴யாய 101/18-29॥

